Wees Deel van die Besluit: Jou Regte en Rol in 'n Omgewingsimpakstudie

Wanneer 'n nuwe projek beplan word, of dit nou mynbou, infrastruktuur of ander ontwikkelings is, kan dit
direkte gevolge vir boere en grondgebruikers he. Dit is waar 'n Omgewingsimpakstudie (EIA) in werking
tree, en waar belanghebbende en geaffekteerde partye (Interested and affected parties (I&AP)) 'n
belangrike rol speel.

‘n Belanghebbende persoon (I&AP) is enige persoon of organisasie wat deur ‘n voorgestelde projek
geraak kan word, of ‘n belang daarin het. As ‘n belanghebbende persoon of I&AP het jy die reg om ingelig
te word, insette to lewer en deel te neem aan die beluitnemingsproses. Om hierdie regte uit te oefen
moet jy eers as ‘n I&AP registeeer. Ten einde as ‘n I&AP of belanghebbende persoon geregistreer te
word moet jy seker maak dat die volgende stappe gevolg word:

1. Registrasie
e 'n Belanghebbende party moet self die inisiatief neem om by die omgewingskonsultant
(environmental assessment practitioner (EAP)) te registreer.
e Registrasie word gewoonlik gedoen deur ‘n vorm in te vul of per e-pos aan te meld.
e Dit is belangrik om bewys van registrasie te hou (byvoorbeeld 'n e-pos of voltooide
vorm), sodat die belanghebbende kan bewys dat hy of sy wel geregistreer het indien
daar later 'n dispuut ontstaan.

2. Kennisgewings
e Sodra ‘n persoon as belanghebbende persoon geregistreer is, sal verskeie
kennisgewings oor die projek aan hulle gestuur word.
e Ditis die verantwoordelikheid van die belanghebbende persoon om op hoogte van die
ontwikkeling van die projek te bly.

3. Lewering van Kommentaar
¢ Die belanghebbende persoon moet seker maak dat hulle kommentaar lewer gedurende:
o die “scoping report” fase en die Omgewingsimpakstudie verslag (Environmental
Impact Assessment Report (EIAR));
o Alternatiewelik, die basieseimpakstudie verslag (Basic Impact Assessment
Report (BAR))
e Alle bekommernisse, voorstelle en moontlike alternatiewe moet skriftelik aan die
omgewingskonsultant voorgele word.
o Alle geregistreerde belanghebbende persone het die reg om alle relevante dokumente
te ontvang en te hersien.
e 'n Belanghebbende persoon het die reg om in die taal wat algemeen gebruik en gepraat
word, betrek te word, ten einde betekenisvolle konsultasie en behoorlike begrip te
verseker.

4. Bywoning van vergaderings
¢ Indien die omgewingskonsultant n publieke vergadering reel, sal dit voordelig wees vir
alle belanghebbendes om die inligtingsessies by te woon.
e Dis ook ‘n gelee forum om vrae oor die impak van die voorgestelde aktiwiteit aan die
konsultant te stel.



5. Wat gebeur met die kommentaar?

e Die omgewingskonsultant is verplig om alle kommentaar asook die terugvoer op die
kommentaar in ‘n verslag genaamd die “comments and response report (CRR) aan die
bevoegde overheid te lewer.

APPELPROSES

Wat kan jy doen as ‘n omgewingsmagtiging vir n projek toegestaan word?

Indien die owerhede 'n omgewingsmagtiging vir 'n projek toestaan en jy nie met die besluit saamstem
nie, het jy die reg om appél aan te teken.

1.

Appelle ten opsigte van omgewingsmagtigings word gereguleer deur die Nationale Appel
Regulasies 2025. Hierdie regulasies sit die proses om te appelleer duidelik uiteen asook die
vorm waarin ‘n appel aangemeld moet word. Hierdie vorm word ‘n “Appeal Response Report
(ARR)” genoem.

‘n Persoon wat wil appelleer moet binne 20 dae van ontvangs van die omgewingsmagtiging
appelleer in the voorgeskrewe vorm (ARR)

Appel moet gestuur word aan die Minister welke die appelowerheid is by appeals@dffe.gov.za
/hvanschalkwyk@dffe.gov.za asook aan die aansoeker welke die houer van die
omgewingsmagtiging is en die owerheid wie die besluit geneem het om die omgewingsmagtiging
toe te staan.

Maak seker die gronde van die appel word duidelik uiteengesit, en enige stawende dokumentasie
(bewyse, kommentaar en enige teenstrydige studies) moet aangeheg word.

Indien u voel dat ‘n besoek op die perseel waar die voorgestelde aktiwiteit nodig is moet hul n
versoek rig aan die appeladministrateur.

Indien appel laat ingedien word wat staan ‘n party te doen?

Artikel 47 van die Nasionale Omgewingsbestuurswet 1998 (National Environmental Management Act
107 of 1998) (NEMA) handel met kondonasie vir die laat indiening van dokumente, veral in die
appelproses.

Hoe word aansoek vir kondonasie gedoen:

1.
2.
3.

Doen aansoek saam met die laat appel. Dit kan in enige formaat gedoen word.
Moet geldige redes verskaf oor hoekom die appel laat ingedien is.

Die volgende faktore word deur die owerheid oorweeg:

Lengte van die vertaging

Rede vir die vertraging

Kans op sukses van die appel

Enige benadeling vir ander partye.

4. Ditis egter baie belangrik in terme van myn en prospekteerings appelle om bewus te wees van
die beperking wat op kondonasie gestel word in terme van artikel 47 CB, welke n streng
beperking op die Minister se magte plaas, en verhinder dat die Minister enige kondonasie
toestaan indien meer as 30 dae verloop het vandat die oorspronglike besluit geneem is. Dus die
datum waarop die omgewingsmagtiging geteken is deur die besluitnemer.

Opgestel en verskaf deur die Departement Bosbou, Visserye en Omgewing.



